
TIDARGREIN

Veljarin tok loysingina av skra

A félkatingsvalinum gav veljarin politisku skipanini greid bod: Legtingsvalid skal
snigva seg um livid og korini hja folki. Tad skal ikki snagva seg um loysing

Sjiardur Skaale

Valstrid gevur politikarum eitt serligt
hevi til at tosa vid folk, ein annars ikki
tosar vid. Tey g6dtaka, at ein just hesar
dagar setir seg i samband vid tey til eitt
stutt prat.

Tad gdda er, at samskiftid ikki er ein-
vegis. Hesir dagarnir eru eisini eitt gott
hgvi hja félki at siga politikarum hvussu
tey siggja upp a tingini. Hvat tey halda
vera gott og hvat tey halda kann gerast
betur.

I just farna valstridi tosadi eg vid
sera négv folk. Og tad gjordist meer
greitt, at tad i ordaskiftinum er eitt,
sum veruliga hevur loypt 6tta & négv
folk. Tad er Tj6dveldisins bombastiska
frabodan um, at tad skal loysast i naesta
valskeidi.

Veljarin veit
Tad er ikki lggid, at folk eru sturin, ta
ein samgonguflokkur bodar fra hesum.

Skulu Fgroyar loysa adrenn fyra ar
eru farin, er tad ja ein kollvelting. Tad
er at tveita landid ut i stéra 6vissu. Og
tey, sum eru veikast, eru fullgreid um,
hver fer at rinda prisin.

Folk eru ikki bytt. Tey vita, at tad
kostar at yvirtaka lggreglu, verjumal,
reettarskipan, uttanrikismal, banka-
kervi, valuta og alt hitt. Tey vita, at
blokkurin hevur tydning. Tey vita, at
tad kostar at missa teir mgguleikar,
feroyingar i dag hava sum partur av
rikisfelagsskapinum.

Tey vita eisini, at skal késin setast
moéti loysing innan fyra ar, so verdur
politiskt borgarakriggj i landinum. @11
orka fer til stridid millum loysing og
samband, og tad, sum hevur tydning
fyri gerandisdagin hja félki, verdur lagt
til viks.

Folk vita eisini, at fyri tad, um vit
fara Ur rikisfelagsskapinum, kunnu vit
ikki standa einsamgll. Vit mugu inn i
onkran annan felagsskap. Og tad er
ikki vist, at vit faa eins négv veruligt
sjalvraedi, sum vit hava nu, nakra adra-
stadni.

“Eg reedist Tjédveldi”, var ein vend-

ing, sum eg hoyrdi aftur og aftur upp
undir valid. Og setningurin, sum kom
aftand, gav baedi meer og gdrum hgvud-
bryggj: “Javnadarflokkurin er i parti
vid Tjoédveldinum. Ti velji eg ikki tykk-
um aftur. Eg fari yvir til Sambandid”.

Nei til A
Logikkurin hja folki er pira greidur og
ringur at visa aftur:

Javnadarflokkurin hevur sagt, at
munurin millum politisku késirnar hja
Félka- og Javnadarflokkinum er so
stérur, at ein samgonga millum hesar
flokkar ikki ber til.

Grundin til hesa frabodan er, at vit
halda, at vallyfti skulu takast i alvara.

Ta Félkaflokkurin lovar, at fiski-
vinnunyskipanin skal rullast aftur, so
taka vit tad fyri fult. Félkaflokkurin
hevur eisini sjalvur bodad fra, at meg-
inparturin av gllum tilfeingisgjgldum
skulu strikast, og at ein avtgka av t.d.
uppbodssgluni verdur ein treyt fra
teirra sidu. Tad kunnu vit ikki vera vid
til. Og ti sigur Félkaflokkurin i veru-
leikanum tad sama sum vit: Ein sam-
gonga millum A og C ber ikki til.

At rulla broytingarnar i hjanar-
bandslégini aftur kunnu vit heldur ikki
vera vid til. Og at haekka almennu t-
reidslurnar og minka inntgkurnar so
négv, sum Foélkaflokkurin lovar at gera,
ber als ikki til figgjarliga. Botnurin
rykur undan landskassanum. Vit kunnu
ikki gera tad.

Ti siga vit nei til Félkaflokkin.

Eitt val er sum ein handil. F6lk mugu
faa 4 leid tad fyri atkveduna, sum
mann lovar teimum. Tad ber ikki til at
selja folki mjolk og so geva teimum
bensin.

Ti kunnu hverki A ella C vid travirdi
siga, at ein samgonga millum flokkar-
nar ber til.

Alt hetta skiltu tey flestu av teimum,
sum eg tosadi vid i dggunum upp undir
félkatingsvalid.

Men so kom spurningurin: “Hvussu
vid Tj6dveldinum? Tey hava tit ikki av-
skrivad - og tey eetla at loysa i naesta
valskeidi!l”

Eg svaradi, at tad for Javnadarflokk-
urin ikki at ganga vid til - men tad var
ikki so leett. Ti treytin fyri, at Javnad-
arflokkurin aftur kann fara i samstarv
vid Tjodveldi er sjalvandi, at floksins
frabodada kollvelting verdur tikin av
skranni. Og hon er enn & skra. At vit
skulu loysa i naesta valskeidi er fram-
vegis Tjédveldisins almenni politikkur.

Ta tad snyr seg um loysing-samband
eritiilgtuni minni munur millum C og
A enn millum C og E. Kortini hava vit
atilokad A - men ikki E...

Tad er einki at siga til, at négvir av
okkara veljarum eru grkymladir.

Sjalvradi, men ikki loysing

Lat meg gera heilt greitt: Javnadar-
flokkurin vil fegin vidka fgroyska
sjalvraedid. Tad hevur altid verid késin.
Javnadarflokkurin hevur verid vid til
négvar yvirtgkur, sum hava gagnad
Fgroyum. I roynd og veru hevur Javn-
adarflokkurin verid vid til fleiri yvir-
tgkur enn Tjodveldi. Men vit siggja ikki
felagsskap og sjalvraedi sum métsetn-
ingar.

Og at kasta samfelagid at i ta kaos,
sum ein loysingar-kollvelting hevdi
havt vid seer, kunnu vit sjalvandi ikki.

Alt tosid um loysingina byrjadi, ta
badir stéru samgonguflokkarnir hgvdu
landsfund 6. april i &r. Tann dagin bod-
adi Tjodveldi fra, at tad skal loysast i
neesta valskeidi.

I yvirlysing segdi flokkurin, at “Tj6d-
veldi fer ti til lggtingsval vid kravi um,
at loysingin nu skal fremjast i verki.”

Tjodveldi visti, at hetta kundi Javn-
adarflokkurin aldrin ganga vid til. Ti
var frabodanin i veruleikanum ein
uppsggn av verandi samgongu eftir
naesta val.

Tad saest tyduliga, um ein hyggur at
ti, Aksel V. Johannesen bodadi fra &
landsfundinumhja Javnadarflokkinum
sama dag. Hann segdi soleidis:

“Vit vilja hava buskaparligt sjalv-
bjargni, ti gll ynskja vit at klara okkum
sjalvi. Men lat tad vera greitt: vit fara
ongantid at seta veelferdina hja feroy-
ingum i vdda & sjalvbjargniskésini.
Hetta kunnu tit lita a. Vit vilja byggja
einar Fgroyar, sum eru so tryggar, so
rikar og so freelsar, sum til ber. Men vit
offra ikki eitt av hesum malum fyri eitt
annad.”

Javnadarflokkurin vil fegin halda
fram at samstarva vid Tjodveldi eftir
komandi lpgtingsval. Ti hava vit livad i
vonini um, at Tjédveldi fér at reetta
késina.

Tad er ikki hent enn.

Men so kom félkatingsvalid. Tjod-
veldisins nyggi politikkur bleiv lagdur
fyri f6lk — og svarid var pura greitt: Nei
takk! Nakra kollvelting vilja fgroyingar
ikki hava.

B og C vunnu valid. Men A hevdi
stora framgongd og stendur veel brynj-
adur til lggtingsvalid.

Einasti tapari var Tjédveldi.

Broytid kos
Sum forklaring fyri tapid hava summi
tj6dveldisfolk vist til eina kapprenning
i Klaksvik. Onnur til eitt breev fra Piu
Kjersgaard. Og uppaftur onnur til
fiskivinnunyskipanina.

Eg tragvi ikki, at nakad av hesum er
reett.

Orsgkin til tapid var, at floksins krav
um loysing her og nti hevur loypt veru-
ligan 6tta & félk. Eisini noégvar tjod-

veldisveljarar.

Vénandi &sannar flokkurin, at tad
ikki ber til at loysa iméti félksins vilja.
Vénandi seer hann, at einasta urslit av
loysingartosinum er, at Sambandid,
sum ju livir ja av 6ttanum fyri loysing-
ini, bélgnar upp. Jast sum tad hendi &
félkatingsvalinum mikudagin.

Gongur Tj6dveldi ikki i seg sjalvt og
broytir kés fram til lggtingsvalid,
henda try ting vid vissu: Verandi sam-
gonga kann ikki halda fram. Sambandid
feer eina ragvu av atkvgdum. Og Tj6d-
veldi minkar og endar i andstgdu. Eing-
in flokkur fer at ganga krgvunum um
loysing & mgti.

Vekjarin ringdi 5. juni
Tjédveldi avgerd sjalvandi fult og heilt,
hvgrja leid tey vilja halda.

Men tad, ein flokkur sigur og ger,
avirkar adrar flokkar. Eingin vinnur
reinan meiriluta. Alt snyr seg um at
finna felagsnevnarar. Og ti er tad okk-
ara skylda at siga, hvgnn tydning Tj60-
veldisins kés hevur fyri okkum.

Vid Tjoédveldinum eru farnu arini
framdir fleiri reformar, sum okkara
samfelag hevur bidad eftir i aratiggju.
Tad hevdi eingin onnur samgonga
klarad. At tad enntd er framt av eini
minnilutasamgongu, er eitt bragd.

Sjalvandi hevur verid 6nggd i sam-
starvinum. Fra badum sidum. Tj6dveldi
hevur - stundum av rgttum - verid
o6nggt vid Javnadarflokkin. Og gvugt.
Sjalvur haldi eg til dgmis, at handfar-
ingin av Novo-malinum var ein kata-
strofa. Og eg kann ikki tola nationalist-
iska snakkid um, at tey, sum vilja hava
loysing, eru meira tjédskaparlig enn
onnur.

Men felagsnevnararnir hava verid
négvir, og mangt gott er gjgrt. Ti véna
mong javnadarfoélk, at samstarvid kann
halda fram.

Men tad kann tad ikki, um kravid er
loysing.

Ti ma& mann véna, at félkatingsvalid
var ein vekjari. At arslitid feer Tjédveldi
at skilja, at veljarin 5. juni gjgrdi pura
greitt, at loysingin skal takast av skra.

Valid visti, at tad, félk vilja hava, er
politikkur, sum snyr seg um teirra
gerandisdag. Um sosialmal. Um um-
hvgrvi. Um vinnuliv. Um fiskivinnu.
Um livid og korini hja félki.

Vissuliga skulu yvirtgkur fremjast,
so hvgrt vit megna tad.

Men kollvelting verdur eingin. I8
hvussu er ikki saman vid Javnadar-
flokkinum.



